
Tabrat n Bulus 
i IgalaÏiyyen 

AseLlem

 

1 1Bulus, amazan, war iLli zeg iwdan ula zi bnadem maca zi Yeccu 

LmasiP d Arebbi Tababat wenni it-id issnekkaren zeg imettinen, 
2d marra awmaten inni iLlan akidi, i tmesmunin n GalaÏiya: 3nniomet d 

lehna xawem zi Arebbi Tababat u zi SiditneV Yeccu LmasiP 4wenni 

iwcin ixef nnes x ddnub nneV Pima ad aneV ifekk zi lweqt-a aoeffan, 

olaPsab lxaÄar n Arebbi BabatneV, 5wenni Var iLla uouLli i lebda 

qao, amin. 

War din bu lexbar aÃebPan nneÄni 
6TtbehteV umi temmuÏyem ammu deVya Var ij n lexbar aÃebPan nneÄni 

x wenni d awem-d ilaVan s nniomet n LmasiP. 7War din ca nneÄni, maca 

din ca n inni kenniw iPeyyaren uca xsen ad beddlen lexbar aÃebPan n 

LmasiP. 8Maca mala neccin niV ij n lmalak zeg ujenna ad awem ibarreP 

s ij n lexbar aÃebPan nneÄni x wenni i zi nbarreP i kenniw, ad yili 

d amenoul. 9Am nizzar nenna qqareV t oawed lexxu ij n umur nneÄni: 

mala Ped ibarreP awem-d s ij n lexbar aÃebPan nneÄni x wenni 

tqeblem, ad yili d amenoul. 10Ma arezzuV lexxu ad ssqennoeV iwdan 

niV Arebbi? NiV arezzuV ad arÄiV iwdan? Mala tuVa-yi oad arÄiV 

iwdan, war ttiliV oad d ismeV n LmasiP. 

TalaVit n Bulus  
11Minzi ad awem mleV, a awmaten, belli lexbar aÃebPan i d 

itwabarrPen zzayi, war iLli olaPsab bnadem, 12ula niV necc seLleV 

t niV lemdeV t zi bnadem, maca ÏÏfeV t s usargeb n Yeccu LmasiP. 
13Aqqa teslim mammec tuVa ggureV di ddin n Wudayen di lweqt 

nneÄni, tuVa darrceV x tmesmunt n Arebbi aÏÏas uca areddLleV 

tt 14uca tuVa izzareV di ddin n Wudayen x waÏÏas n iqrinen zi 

lgens inu, minzi tuVa mePÄeV aÏÏas x tubbart n lejdud inu. 15Maca 

lami tuVa yarÄa Arebbi, wenni d ayi iPuzen d wenni xafi d ilaVan 

Var nniomet nnes umi tuVa-yi oad deg uoeddis n yemma, 16maPend ad 

dayi-d isseÄhar Mmis Pima ad zzayes barrPeV jar legnus, 

xenni war cawareV ca aysum ula d idammen 17niV ruPeV Var Urcalim 

Var inni tuVa d imazanen qbel inu, maca ruPeV Var Arabiyya uca 

dewleV oawed Var Dimacq. 18Xenni awarni tlata n iseggwusa, ruPeV 

Var Urcalim Pima ad mmelqiV ak-d BuÏrus, uca ad zedVeV akis 

xemmestac n wussan. 19oad war ÇriV Ped nneÄni zeg imazanen mVir 

Yaoqub umas n Sidi. 20Min d awem ttariV lexxu, aqqa da zzat i 

Arebbi, war ssxarriqeV ca. 21Awarni man aya ruPeV Var jwayeh n 

Suriya d Kilikiya 22uca war twissneV ca s uVembub Var tmesmunin 

n Yahudiyya i iLlan di LmasiP. 23Nitni tuVa slin xafi waha “aqqa 

wenni tuVa xaneV idarrcen di lweqt nni, lexxu ittbarreP s liman i 

tuVa yareddeLl qbel”. 24Uca ssemVaren di Arebbi dayi. 

Aqbal n Bulus zeg imazanen 

2 1Awarni lami odun arbeotac n iseggwusa, ruPeV oawed Var 

Urcalim ak-d Barnabas uca iwyeV akidi oawed Titus. 2TuVa 

ruPeV olaPsab ij n usargeb n Arebbi uca mleV asen lexbar 

aÃebPan i sselmadeV jar legnus, i yinni Var iLla uweqqar wePdsen, 

Pima war ttizzleV niV ad azzleV baÏel. 3oawed Titus wenni tuVa 

akidi, waxxa netta d Ayunani, war tuVi s uVil maPend ad itwaxten. 
4Man aya tuVa x ssibbet n wawmaten issxarriqen inni ikecmen 

jaraneV, Pima ad cekkmen x tilelli nneV tenni VarneV di LmasiP 

Yeccu, Pima ad aneV ggen d isemVan. 5Aqqa neccin war d asen nwaÄeo 

ula d ict n tsaooet, Pima tidett n lexbar aÃebPan ad teqqim 

akidwem. 6Maca inni tuVa ittbanen d ca, min mma onan qbel, war d 

ayi icqi qao, Arebbi war ikessi s tifras n bnadem, inni Var 

iLla uqarri, aqqa war xafi nnan walu. 7S loeks, umi Çrin belli 

ttkellfeV x lexbar aÃebPan n inni nnebla axtan, am mammec BuÏrus 

x lexbar aÃebPan n inni s wextan 8- minzi wenni tuVa ixeddmen s 

jjehd di BuÏrus di tzant jar inni s wextan, tuVa ixdem dayi 

tanya s jjehd jar legnus - 9uca umi Yaoqub d Sifas d YuPanna inni 

itwaPesben d imVaren Çrin nniomet i d ayi immewcen, wcin aneV afus 

n tmunt i necc d Barnabas, Pima ad nraP Var legnus uca nitni Var 

inni s wextan. 10TuVa ittxeÃÃ aneV ad nfekkar deg imezlaÄ waha uca 

xenni cÄareV maPend ad ggeV man aya. 

Bulus ittemoala ak-d BuÏrus s bÏayÏay 
11Maca umi d yusa BuÏrus Var Antiyuxiya, mmoaleV akis s bÏayÏay, 

minzi tuVa dayes axeÏÏu. 12Minzi qbel mma d asen ca zi Yaoqub, tuVa 

ittett ak-d inni zi legnus, maca awarni mma usin-d nitni, ioqeb uca 

issbeooed ixef nnes zzaysen, minzi tuVa iggwed zeg inni s wextan. 
13Uca Udayen inneÄni Äfaren t di nnifaq nnes, amenni oawed Barnabas, aqqa 

nedhen t di nnifaq nsen. 14Maca umi ÇriV belli war gguren ca nican 

x webrid n tidett n lexbar aÃebPan, nniV i BuÏrus zzat i marra 

“Mala cek, am teLlid d Uday, teddared am inni zi legnus, war iLli 

amecnaw Uday, mayemmi teggid aVil x inni zi legnus Pima ad ddaren 

am Wuday? 15Neccin netwaxleq d Udayen, war iLli d imednab zi legnus, 
16nessen belli bnadem war itwasegged ca s lexdayem n ttawrat, 

maca s liman di Yeccu LmasiP. Aqqa neccin oawed nedwel numen zi 

Yeccu LmasiP, Pima ad netwasegged s liman di LmasiP, war iLli s 

lexdayem n ttawrat, minzi s lexdayem n ttawrat ula d ijj n weysum 

war itwasegged ca. 

	 17Maca mala narzu ad netwasegged di LmasiP, nufa belli neccin oawed 

d imednab, s uyenni ma LmasiP d amsexxar n ddnub? Wayyaw! 18Minzi mala 

bniV oawed min hedmeV, ad ssecneV belli necc s ixef inu d amednub, 
19minzi s ttawrat aqqa necc mmuteV i ttawrat, Pima ad ddareV i 

Arebbi. 20Aqqa twaÃellbeV ak-d LmasiP uca ddareV, war iLli oad d 

necc, maca LmasiP iddar dayi uca min ddareV lexxu oad deg weysum, 

ddareV t zi liman di Mmis n Arebbi wenni d ayi ittexsen u iwca ixef 

nnes xafi. 21War beÄleV ca nniomet n Arebbi, minzi mala tuVa tasegda s 

ttawrat, ad yili immut LmasiP x walu. 

S liman niV s lexdayem n ttawrat 

3 1A IgalaÏiyyen ifVal, wi kenniw iqeddcen maPend war teÏÏioem i 

tidett? Aqqa LmasiP tuVa itwarcem jarawem qibalt i tiÏÏawin 

am wenni immuten x ÃÃalib. 2Degga waha xseV ad t ssneV zzaywem, 

ma teÏÏfem ArruP s lexdayem n ttawrat niV umi teslam s liman? 3Ma 

amenni d ifVal i teLlam? Tebdam s ArruP, ma lexxu ad tkemmlem s 

weysum? 4Ma teÇrim tamara aÏÏas x walu, mala tuVa s tidett x walu? 
5Wenni d awem iwcin ArruP uca ittegg leojayeb jarawem, ma ittegg 

itent zi lexdayem n ttawrat niV umi teslam s liman? 6am mammec 

Ibrahim tuVa “yumen di Arebbi uca itwaPseb as-d d tasegda”,  

7Ssnem aya, belli inni iLlan n liman, nitni d ayt n Ibrahim. 8Adlis 

tuVa iÇra qbel belli Arebbi ad isegged legnus s liman, izzar 

ibeccar i Ibrahim, inna “Dayek i Va twabarken legnus marra.”  9Xenni 

inni n liman ad twabarken ak-d lmumen Ibrahim.

	 10Marra inni iLlan zi lexdayem n ttawrat, aqqa nitni sadu nneolet, 

minzi tura “D amenoul kul ijjen wenni war iqqimen iÏÏef di marra 

timeslayin yuran deg wedlis n ttawrat Pima ad tent igg.”  11Aqqa 

ittban belli war din Ped i Va itwaseggden Var Arebbi s ttawrat, 

minzi tura “amseggad s liman ad iddar.” 12Maca ttawrat war teLli 

ca zi liman, maca “bnadem wenni tent itteggen, ad iddar zzaysent zi 

lexdayem n ttawrat.” 13LmasiP aqqa ixeLleÃ xaneV, Pima ad aneV ifekk 

zi nneolet tenni iLlan x yinni sadu ttawrat am d idwel xaneV d amenoul, 

minzi tura “D amenoul man wen mma yuyren x tePnact”,  14u Pima lbaraka 

n Ibrahim ad taweÄ Var legnus di LmasiP Yeccu maPend s liman ad 

neÏÏef lwaod n ArruP. 

Ttawrat d lwaod 
15A awmaten, ssawaleV am bnadem, ula d loahd i iLlan zi bnadem, 

awarni lami itwaxtem, ula d ijj war izemmar ad t ibÄel niV ad 

xas yarni. 16Aqqa lwuoud twaggen i Ibrahim d zzarioet nnes. War 

iqqar ca “I ioeqqayen n zzarioet” am i waÏÏas, maca am i yijjen “I 

uoeqqa n zzarioet nnek” wenni aqqa-tt d LmasiP. 17Degga qqareV: loahd 

wenni iqeddar Arebbi i LmasiP, war t tbeÏÏil ca ttawrat tenni 

tusi-d arbeomeyya u tlatin n iseggwusa awarni man aya Pima ad tegg 

lwaod ixwan. 18Minzi mala lwart iLla s ttawrat, aqqa war iLli oad 

s lwaod. Maca Arebbi aqqa iwc it i Ibrahim s lwaod. 

	 19Xenni umi tneffeo ttawrat? Aqqa tetwammarni x ssibbet n ddnub 

alami d tusa zzarioet tenni umi itwagg lwaod uca lmalakat wcint 

tt deg ufus n ij n umseÃlaP. 20Aqqa wenni d amseÃlaP war iLli 

zeg ijjen, maca Arebbi d ijjen. 21Ma xenni ttawrat Äidd n lwuoud n 

Arebbi? oemmarÃ! Minzi mala tuVa temmewc ict n ttawrat tzemmar 

ad tesseddar, d tidett tuVa tasegda s ttawrat. 22Maca adlis n 

ttawrat ibelleo x marra di ddnub, Pima lwaod ad immewc s liman 

di Yeccu LmasiP i yinni yumnen. 23Maca qbel mma d yusa liman, tuVa-neV 

nemmePÄa di ttawrat uca itwabelleo xaneV zzayes alami d yusa liman 

wenni tuVa i Va iÄharen. 24S uyenni tuVa ttawrat d amselmad nneV al 

LmasiP, Pima ad netwasegged s liman. 25Maca umi d yusa liman, aqqa 

war neqqim oad sadu wenni ittarebban. 

Ayt n Arebbi 
26Minzi marra kenniw d ayt n Arebbi s liman di LmasiP Yeccu. 
27Minzi marra inni itwassVeÄÃen di LmasiP, aqqa arÄen LmasiP. 
28War din Uday niV Ayunani niV ismeV ula d aPurri, war din aryaz 

ula d tamVart, minzi marra neccin d ijjen i neLla di LmasiP Yeccu. 
29Mala kenniw teLlam n LmasiP, aqqa kenniw d zzarioet n Ibrahim uca 

olaPsab lwaod d iwriten. 

 

4 1Lexxu qqareV, mecPal mma d awrit aqqa-t oad d aPenjir war din 

bu lfarq x ismeV, waxxa netta d bab n marra, 2maca netta iLla 

oad sadu inni t yarebban u sadu iwkilen inni xas iPeÏÏan al lweqt 

i yegga babas zi qbel. 3Ammu oawed neccin, umi d aneV tuVa oad d 

iPenjiren, tuVa-neV d isemVan sadu ÃÃulÏa n timeslayin timezwura n 

ddunnit. 4Maca umi d yiweÄ uoemmar n lweqt, Arebbi aqqa issekk-d 

Mmis itwaxelqen zi temVart, itwaxelqen sadu ttawrat, 5Pima ad ifekk 

inni iLlan sadu ttawrat, Pima ad netwaqbel d mmis 6Uca minzi teLlam d 

arraw, Arebbi issekk ArruP n Mmis deg wulawen nwem, wenni ittlaVan 

‘Abba!’, ‘Tababat!’ 7Ammu war teLlid oad d ismeV, maca d mmis. Wah 

mmis, oawed d awrit n Arebbi s LmasiP. 

	 8Maca di zman i war tessinem ca Arebbi, tuVa toebbdem inni 

war iLlin s tewwa d irebbiten. 9Uca lexxu, umi tessnem Arebbi, 

oad Psen Arebbi yargeb xawem, mammec i Va toeqbem oawed Var 

tmeslayin timezwura iÄeofen izelÄen n ddunnit-a, texsem ad tent 

toebdem oawed? 10TePÄam ussan d iyuren d ikuden d iseggwusa. 
11GgwedeV xawem aqqa ttamareV xawem x walu. 12A awmaten, ttzawgeV 

kenniw, ilim amecnaw necc, minzi necc amecnaw kenniw. Kenniw war d ayi 

teggim min war iPlin. 13Aqqa kenniw tessnem belli barPeV awem-d s 

lexbar aÃebPan deg umezwaru s tuÄoeft n weysum 14uca ajarreb inu 

i iLlan deg weysum inu, war t tessePqarem ula tessÏeyyPem zzayes, 

maca tqeblem ayi amecnaw ij n lmalak n Arebbi amecnaw LmasiP Yeccu. 
15Min tuVa teona lexdenni lbaraka nwem? Minzi cehhdeV xawem belli, 

mala tuVa tzemmarem, ad tqeloem tiÏÏawin nwem Pima ad ayi tent 

tewcem. 16Ma dewleV d leodu nwem minzi qqareV awem tidett? 17Nitni 

tteggen tizemmar aÏÏas i kenniw maca war teLli mliP, xsen ad kenniw 

ssbeooden xafi maPend kenniw ad tecÄarem i nitni di tizi nsen. 

18MliP ad tilim lebda tceÏÏarem di min iLlan d aÃebPan, war iLli 

xmi kiwem i Va PÄareV waha. 19A imeÇyanen inu, tawala nneÄni necc LliV 

am wenni iksin ddeyset zzaywem s unezbar n tarwa, alami daywem 

itwacekkel LmasiP. 20XseV lexxu ad iliV akidwem uca ad beddleV 

tmijja inu, minzi aqqa cekkeV daywem. 

Hagar d Sara 
21Inim ayi, kenniw inni ittexsen ad tilim sadu ttawrat, ma war 

tetteslim ca i ttawrat? 22Minzi aqqa tura belli Ibrahim tuVa 

Vares tnayen n iPenjiren, ijjen zi tayya, wenneÄni zi tPurrect. 23Wenni 

n tayya aqqa ikk-d olaPsab aysum maca wenni n tPurrect ikk-d zi 

lwaod. 24NniV man aya am ij n lmatal. Minzi aqqa din tnayen n louhud, ijjen 

zeg wedrar n Sinayi wenni yulwen tasmuVi, aqqa-tt Hagar. 25Minzi 

Hagar d nettat d adrar n Sinayi di Arabiyya tenni yarewsen di 

Urcalim n lexxu i iLlan di tesmuVi ak-d tarwa nnes.  26Maca Urcalim 

n sennej d taPurrect, aqqa-tt d yemmatneV marra. 27Minzi tura “FarP, 

a tamVart war ittilwen, oeyyed uca tesVuyyud, a cem tenni war di 

iLli unezbar n tarwa, minzi aÏÏas iLlan d tarwa n temVart i iLlan 

wePdes x tenni Var iLla weryaz.” 28Xenni, a awmaten, neccin d tarwa 

n lwaod amecnaw IsPaq. 29Uca amecnaw di lweqt nni, wi d itwaxelqen 

olaPsab aysum tuVa imarret wenni d itwaxelqen olaPsab ArruP, ammu 

oawed lexxu. 30Maca min iqqar wedlis? “NÄarem barra tayya d mmis, 

minzi war ittili mmis n tayya d awrit ak-d mmis n tPurrect.” 31S 

uyenni, a awmaten, aqqa war neLli ca d tarwa n tayya (=n Pagar), maca 

n tPurrect. 

Tilelli di LmasiP 

5 1Beddem nican di tilelli tenni umi d aneV ifekk LmasiP uca 

war ttdekkwilem oawed ad teksim azaylu n tesmuVi. 2Aqqa-

yi necc Bulus ad awem iniV, mala tetwaxetnem, LmasiP war kenniw 

ineffeo deg walu. 3oawed cehhdeV i marra bnadem i Va itwaxetnen, 

aqqa netta s umarwas Pima ad igg marra min iLlan di ttawrat. 
4Kenniw inni ittexsen ad twaseggdem s ttawrat, aqqa tdewlem am 

ibarraniyyen Var LmasiP uca zi nniomet i tewÄam. 5Minzi neccin 

zi ArruP i zi nettraja asitem n tsegda s liman. 6S uyenni di 

LmasiP Yeccu, axtan niV nnebla axtan war isekkwi walu, maca liman 

wenni ixeddmen s tayri. 7Kenniw tuzzlem mliP, wi kenniw imenoen ad 

teÏÏaoem i tidett? 8Ïwao-a war iLli zeg wenni i d awem ittlaVan. 
9Cwayt n wentun issmemm marra arecti. 10Necc ttiqqeV daywem di 

Sidi, belli war Varwem ittili lbal nneÄni, maca wi kenniw iqellqen 

aqqa ad itwaPakem man wen mma iona netta. 11Uca necc, a awmaten, 

mala barrPeV oad s wextan, mayemmi oad i Va twamarrteV? Aqqa 

tetwakkes taoenkrift n ÃÃalib. 12Maolik qao qeÃÃen ixef nsen 

inni kenniw iqellqen. 13Minzi kenniw i tilelli umi d tetwalaVam, a 

awmaten, maca war ttqeLlbem tilelli amecnaw lfurÃa i weysum, maca 

sexxarem ijjen i wenneÄni s tayri. 14Minzi marra ttawrat tkemmel 

s ijj n wawal “Ad texsed amqarreb nnek amecnaw ixef nnek”. 15Maca 

mala tzeofem u tmezzqem ijjen wenneÄni, PÄam ixef nwem war ttettem 

ca ayawya. 

Tudart s ArruP Iqeddsen 
16QqareV ‘Uyurem di ArruP uca war ttkemmlen ca nnecwat n weysum.’ 
17Minzi aysum ittemVer Äidd n ArruP uca ArruP Äidd n weysum, 

minzi nitni ttbeddan ak-d wayawya, x uyenni war tzemmarem ad 

teggem min texsem. 18Maca mala tetwagewwdem s ArruP, war teLlim 

oad sadu ttawrat. 19Lexdayem n weysum banent, aqqa-tent d zzina 

d tuqePbit d lexmej d ufucceP 20d uobad i laÃnam d tsePPart 

d wecrah d umenVi d lePsed d tefqaPt d umcubbec d ubeÏÏu d 

umsebÄi n tebridin 21d tusmi d uneqqi d uVelli d lefsad ula d 

tmeslayin tinni izzareV ad awem tent iniV uca nniV awem tt qbel. Wi 

itteggen timeslayin-a, war ittwili ca tageldit n Arebbi. 22Maca 

lViLlet n ArruP aqqa-tt d tayri d lefraPet d lehna d ttasio n 

lxaÄar d leÄrafet d tcuni d liman d temhint ula d ÄÄebÏ n yixef 

nnes. 23Ttawrat war teLli Äidd n tmeslayin-a. 24Minzi inni iLlan zi 

LmasiP aqqa Ãellben aysum ak-d ccehwat d nnecwat. 25Mala neddar 

zi ArruP, ad nuyur oawed di ArruP, 26War d aneV ittejji ad 

nili d imoeffaren, ad nqelleq ijjen wenneÄni uca ad nasem ijjen zeg 

wenneÄni. 



353TABRAT i IGALAÏIYYEN  6

Ejj kul ijjen ad iqeLleb lxedmet nnes 

6 1A awmaten, mala Ped itwaÏÏef ittegg ca n ufturi, kenniw inni 

igguren di ArruP, nedhem t s arruP n temhint. XÇar deg yixef 

nnek, Pima cek war tetwaqeLlbed ca oawed. 2Ksim ÄÄqel ijjen x 

wenneÄni, ammu i Va tkemmlem ttawrat n LmasiP. 3Minzi wenni ittVilen 

ixef nnes aqqa d ca, am war iLli d walu, ixeddeo ixef nnes. 4Maca ejj 

kul ijjen ad iqeLleb lxedmet nnes, xenni ad issemVar ixef nnes waha, 

war iLli d inneÄni, 5minzi kul ijjen ad iksi ÄÄqel nnes. 6D wenni umi 

itwasselmed wawal ad icarc di marra tiÃebPanin ak-d wenni i d 

as isselmaden. 7War ttxeddoem ixef nwem, Arebbi war ittejji Ped 

ad xas iqeÃÃar. Minzi min mma izaro bnadem, ad t imjar oawed. 
8Minzi wenni izarroen deg weysum nnes, zeg weysum nnes ad imjar 

lVecc. Maca wenni izarroen di ArruP, zi ArruP ad imjar tudart n 

lebda. 9Ejj aneV war nettiPel ca umi nettegg min iLlan d aÃebPan, maca 

di lweqt nnes ad nemjar, mala war nedwil d ifinyanen. 10Aqqa alami 

VarneV lfurÃa, ad negg tcuni i marra, amezwaru i yinni d icricen 

akidneV di liman. 

Axtan war isekkwi walu maca wenni i d itwaxelqen d jdid 
11XÇarem di mecPal n tira tameqqrant i d awem-d uriV s ufus 

inu. 12Marra wi ixsen ad sslullcen aysum, aqqa nitni tteggen xawem 

aVil Pima ad tetwaxetnem uca nitni tteggen aya Pima war ggur ad 

twamarrten x ssibbet n ÃÃalib n LmasiP. 13Minzi waxxa oad inni 

itwaxetnen war ÏÏifen ca di ttawrat, maca nitni xsen ad tetwaxetnem 

kenniw Pima nitni ad ssemVaren deg weysum nwem. 14Maca iggwejen xafi 

maPend ad ssemVareV mVir di ÃÃalib n SiditneV Yeccu LmasiP s 

wenni tetwaÃelleb ddunnit i necc u necc i ddunnit. 15Minzi di LmasiP 

Yeccu niV axtan ula d nnebla axtan war isekkwi walu maca wenni i d 

itwaxelqen d jdid. 16Marra wi i Va yuyuren olaPsab abrid-a, ad 

xas yili lehna d arePmet ula x Israyil n Arebbi. 17Zi ssa Var 

zzat war d ayi ittÃeddio Ped, minzi iwyeV-d di arrimet inu 

ccamat n Sidi Yeccu. 18A awmaten, ad tili nniomet n SiditneV Yeccu 

LmasiP ak-d arruP nwem. Amin. 


